
antaryAmI mama bhagavAn

అన్తర్యామీ మమ భగవాన్

కవి డాॅక్టర  శ్రీధర  భాస్కర వర్ణేకరః ,నాగపురమ్
తుఙ్గహిమాచలకిరీటశాలీ  । గఙ్గాయమునారేవామాలీ  ।
రవిశశిమణ్డలదివ్యకుణ్డలీ   । అగణితఋషిమునివిభూతిమాన్ ॥
భారతదేశో జయతు మహాన్ । అన్తర్యామీ మమ భగవాన్ ॥ ౧॥
శాన్తో దాన్తో నిత్యసంయమీ ।యాగీయోగీ ద్దఢయమనియమీ  ।
మహామనస్వీ స్వాత్మవిక్రమీ  । జగద్గురుర్యో  విద్యావాన్ ॥
భారతదేశో జయతు మహాన్ । అన్తర్యామీ మమ భగవాన్ ॥౨॥
స్వసితి సనాతనవైదికమన్త్రమ్   ।గాయతి రామాయణం పవిత్రమ్  ।
భాగవతం భారతం విచిత్రమ్  ।మహామనీషీ ప్రతిభావాన్  ॥
భారతదేశో జయతు మహాన్ । అన్తర్యామీ మమ భగవాన్ ॥ ౩॥
దేశే దేశే నిపీడితానామ్ । వివాసితానాం విపట్గతానామ్  ।
అసహాయానాం దీనజనానామ్ । ఆశ్రయదాతా  కరుణావాన్ ॥
భారతదేశో జయతు మహాన్ । అన్తర్యామీ మమ భగవాన్ ॥ ౪॥
భవతు శరీరం చిత్తం విత్తమ్ । సదైవ  భారతసేవాయత్తమ్ ।
సర్వస్వం భారతాయ దత్తమ్ । స ఏవ పరమేశ్వరో మహాన్ ॥
భారతదేశో జయతు మహాన్ । అన్తర్యామీ మమ భగవాన్ ॥ ౫॥

॥ ఇతి అన్తర్యామి మమ భగవాన్ ॥

